
Bütün dünnää karıların 8 Mart 
Günündä hepsi karı kulluu insann-
narına: malilerä hem analara, karı-
lara hem gelinnerä, etişmiş kızlara 
hem kızkardaşlara, hepsi kızçazlara 
dua ederiz saalık hem uzun ömür, 
kesmet hem bereket, sevda hem sev-
gi, selemet hem mutluluk, tatlı dil, 
yalpak laf hem kucak dolusu çiçek.

Ko dünneyin adam kulluu kişile-
ri sizi el üstündä tutsunnar, demet-
demet çiçek baaşlasınnar hem sizä 
toz kondurmasınnar!

Allaa sizi istediklerinizdän ayır-
masın! Paalı Gününüz kutluca ol-
sun! Saalık Allaa versin!

“Ana Sözü” redakţiyası

Küçük ayın (fevral) 6-da 
Türkiyedä biri-biri ardına olan er 
tepremesindän zarar görän Türk 
halkına Gagauziyada yardım için 
toplanan 2 milion ley para yardımı-
nı, Baba Marta ayın 24-dä Türkiye 
Kişinev Büükelçisi Uygar Mustafa 
SERTELä verildi.

Yardımı alarkana, Büükelçi Uygar 
Mustafa SERTEL şükür etti gagauz 
soydaşlarına hem bütün Gagauziya in-
sannarına candan gelän bu yardım için. 
Ayırıca Canabisi şükür etti Moldova 
içişleri ministerliin Üstolan Dorum-
nar upravleniyasının kurtarıcı koman-
dasınnan Türkiyeyä gidän hem orada 
en üüsek uurda işini yapan Gagauziya 
kurtarıcılarına Veleriy DİMÇOGLUya, 
Pötr KILÇIKa hem Vitaliy RUŞİKAya. 
Gagauziya Başkankası İrina VLAH da 
açıkladı, ani bu üç adama Türkiyedä 
kurtarıcı çalışmaları için “Gagauz 
Yeri” ordenı verildi.

“Marţişor”da bizimkilär Kişinevu, 
büüleyip, ayaa kaldırdılar

Baba Marta ayın 7-dä, Moldovanın 57-ci “Marţişor” milli festivalin çerçevesindä, Kişinevun “Nikolay SU-
LAK Milli Palatası”nda olan konțerttä pay aldılar Komrattan Gagauziyanın anılmış türkü hem oyun ansamblileri 
“Düz Ava” hem “Kadınca”. Gagauz milletinin “Düz Ava” hem “Kadınca” ansamblileri büük ustalıklan sțenadan 
gösterdilär artık sedef olan gagauz milli oyunnarını hem halk muzuka kompozițiyalarını, tanıştırdılar siiredicileri 
gagauz türkülerinnän.

Gagauziya insannarından Türk halkına
2 000 000 MDL para yardımı

8 Mart dünnää
karıların Günü
kutluca olsun!

İki yıl geeri, 2021-ci yılın Baba 
Marta ayın 26-da Evropa Parla-
mentın deputatları 410 oylan (192 
– karşı, 51 – ikiliktä) aldılar karar, 
ani Evropa Birliinä (EB) girän hem, 
bezbelli Moldova gibi EBya girmää 
isteyän devletlerdä yaz hem kış vakı-
dına geçmektän vazgeçmää.

Ama sora, Evropa Parlamentın de-
putatların üstündä olan taa üstünnär bu 
kararı çiviledilär da, inadından, tükür-
düklerini yalayıp, istediklerini yaptılar 
– saatları diiştirmektän vazgeçtilär.

Evropa Birliinin 2021-ci yılın Baba 
Marta ayın 26-da alınan bu kararı ya-
lan çıktıı işin, bu yıl da yaz vakıdına 
genä geçeriz. Baba Marta ayın 26 ge-
cesinin saat 03:00-dä, saatların okları-
nı bir saat ileri geçirip, bu iş yapılacêk.

Açan, inadından, 
türkürdüklerini 
genä yalêêrlar

Baba Marta ayın 22-dän, 2023 
yılın Çiçek ayın (aprel) 30-da olacek 
Gagauziya Başkanı seçimnerindä 
Başkannaa kandidat olmaa adam 
kulluundan 7 kişi vardı. Ama şindi 
dengä bozuldu – araya bir da karı 
girmää isteer.

Baba Marta ayın 22-dä, Gagauzi-
ya Başkannıına kandidatlaa danışmak 
zamanı trenin yollanmasına taman bir 
afta kaldıynan, Gagauziya Merkez 
Seçim Komisiyana (MSK) Gagauzi-
ya Başkannıına kandidat olmaa deyni 
imza toplamak inițiativa grupaları-
na registrațiya yapmaa deyni “Şor” 
partiyasının adından danıştı büünkü 
günädän birerdä işidilmeyän insan – 
Evgeniya GUȚUL (yurist).

Allaa versin da Canabisi becersin, 
imza toplayıp, trenä pinmää. Sade bir 
iş kesin belli – Evgeniya GUȚULa 
deyni bu danışmak sadece gelecek için 
bir piar işi, ama neçin olmasın. Bekim 
bu onu gelecää atlama köprüsünün 
temelinä ilk taş olacek.

2023 yılın Çiçek ayın (aprel) 30-da olacek Gagauziya
Başkanı seçimnerinä Baba Marta ayın 1-dä start verildi

Kendilerini baamsız gösterän pek 
meraklı hem tekir bir kumpaniya: 
Nikolay DUDOGLU (Komrat kasa-
basından Gagauziya Halk Topluşun 
şindiki deputatı, Moldova demok-
rat partiyasının eski azası), Grigoriy 
UZUN (Moldova soțialistlär partiya-
sının eski azası), Sergey ÇİMPOEŞ 
(Tomay küüyündän Gagauziya Halk 
Topluşun şindiki deputatı), Sergey 
ÇERNEV (Valkaneş kasabasından 
Gagauziya Halk Topluşun eski depu-
tatı), Mihail FORMUZAL (iki dönem 
Gagauziya başkanı), Dimitriy KROY-
TOR (2002-ci yılda, gagauz halkına 

Baba Marta ayın 1-dä Gagauziya 
Başkanı kandidatlaa arka imzası top-
lamaa deyni MSKya danıştı Sergey 
ÇİMPOEŞ, Tomay küüyündän Gaga-
uziya Halk Topluşun şindiki deputatı 
hem baamsız kandidat. 

Baba Marta ayın 2-dä sä Gaga-
uziya Başkanı olmak istediklerini 
açıkladılar Gagauziyanın iki eski 

Baba Marta ayın 1-dän beeri Gagauziya Merkez Seçim Komisiyası 
(MSK) başladı kabletmää Gagauziya Başkanı olmaa isteyennerä arka olmak 
inițiativa grupaların dokumentlerini. Bu uurda ilk dokumentleri verdilär 
Nikolay DUDOGLU (Moldova demokrat partiyasının eski azası) hem Gri-
goriy UZUN (Moldova soțialistlär partiyasının eski azası). Bu iki adam da 
şindi, maamilä surat, kendilerini baamsız olduklarını açıkladılar.

Nicä bildirdi Gagauziya Merkez Seçim Komisiyanın (MSK) başı Yana 
KOVALENKO, “registrațiya yapıldıktan sora, inițiativa grupaları lääzım 
olacek toplasınnar, en azdan 9 küüdän hem kasabadan, 1500-2000 arası ge-
çerli kandidata arka imzası.

Baba Marta ayın 23-dä Gagauzi-
ya Merkez Seçim Komisiyası (MSK) 
istämedi kabletmää Gagauziya Baş-
kannıına kandidat olmaa isteyän 
Sergey ÇİMPOEŞ için toplanmış 
imza listelerini.

Merkez Seçim Komisiyasının 
(MSK) toplantısında MSKnın başı 
Yana KOVALENKO söledi Sergey 
ÇİMPOEŞä, ani, onnarın bakışına 
görä, toplanan imzalar vermeerlär ko-
layını Canabisini Gagauziya Başkan-
nıına kandidatlaa yazmaa.

Kendi tarafından Sergey ÇİMPOEŞ 
söledi, ani “bu sıradan dışarı iş – poli-
tika zakazıdır” çünkü onu Rusiyanın 
kandidatı görerlär da o üzerä Başkan-
naa kapuları kapêêrlar.

Bakalım, bu kerä Kişinev Gagauziyaya
Başkan kimi koyabilecek?

izmetini Şveyțariyada büükelçilik 
kreslosuna diiştirän Başkan), Viktor 
PETROV (Komrat kasabasından Ga-
gauziya Halk Topluşun şindiki depu-
tatı).

Moldova Soțialistlär partiyası 
açıkladı, ani bunnarın arasından iki 
kandidata arka olêrlar: bütün partiya 
Valkaneştän Grigoriy UZUNu tutêr, 
partiya içindän kimileri da Viktor 
PETROVu tutêrlar. Bölecä Moldova 
Soțialistlär partiyası Gagauziya Baş-
kannıına iki erdän birdän urêr. Baka-
lım bu uruş Gagauziyanın kırıntılarını 
heptän daatmayacek mı.

Eski Gagauziya başkannarı 
enilenmää isteerlär

Başkanı – Mihail FORMUZAL (iki 
dönem Gagauziya başkanı) hem Di-
mitriy KROYTOR (2002-ci yılda, 
gagauz halkına izmetini Şveyțariyada 
büükelçilik kreslosuna diiştirän Baş-
kan). Onnar da kendilerin arka olmak 
inițiativa grupalarına registrațiya için 
Gagauziya Merkez Seçim Komisiya-
sına (MSK) danıştılar.

Gagauziya Başkanı olmaa isteyennär zeedelener: Başkan olmaa deyni taa 
üç kişi  Gagauziya Merkez Seçim Komisiyasına (MSK) danıştı.

Başkannaa soțialistlär  iki 
erdän urêrlar: hem 
Valkaneştän, hem Komrattan

Büünkü gündä, Gagauziya Başkanı olmaa deyni, edi kişi istediini açık-
ladılar: Nikolay DUDOGLU, Grigoriy UZUN, Sergey ÇİMPOEŞ, Sergey 
ÇERNEV, Mihail FORMUZAL, Dimitriy KROYTOR hem Viktor PET-
ROV.

Allahım, Panayıyacıım, taa biri isteer... Bir kandidatı yoldan 
düşürdülär

Sonu 6-cı sayfada

“Gagauziyanın yılın üüredicisi/
terbiedicisi” konkursu artık 16-cılaa 
birkaç nominațiyada yapılêr hem onda 
çeşitli uurlarda maasuz ödüllär veriler. 
Bu yıl I-ci er için 10 bin ley, II-ci er için 
8 bin ley hem III-cü er için 5 bin ley 
para baaşışları verildi. Bundan kaarä 
konkursta pay alan iki kişiyä sıradan 
dışarı II-ci didaktika gradı verildi. 

“2023 yılın terbiedicisi” nominați-
yasında:

I-ci er – Alla VERBİNA, Komrat  
kasabasının № 7 uşak başçasının ter-
biediciykası.

II-ci er – Yuriy KOSTANDOG-
LU, Çadır  kasabasının № 8 uşak baş-
çasının terbiedicisi.

III-cü er – Lübov STOYANOVA, 
Çadır  kasabasının № 1 uşak başçası-
nın terbiediciykası.

“Başlangıç klaslarda 2023 yılın 
üüredicisi” nominațiyasında:

I-ci er – Tatyana KAPANCI, Ça-
dır kasabasının “Pötr Kazmalı” gimna-
ziyasının üürediciykası.

II-ci er – Evdokiya KÜRKÇÜ, 
Baurçu küüyün gimnaziyasının üüre-
diciykası.

III-cü er – İvanna ÇEBANOVA, 
Kongaz küüyün “Todur Zanet” teore-
tik liţeyin üürediciykası.

“Liţeyin hem gimnaziya țikla-
sında 2023 yılın üüredicisi” nomina-
țiyasında:

I-ci er – Natalya YABANCI, 
Komrat kasabasının “Mihai Emines-
ku” teoretik liţeyin üürediciykası.

II-ci er – Alöna KİKTEVA, Çadır 
“Mihail Guboglu” liţeyin üürediciykası.

III-cü er – Mariya UZUN, Kom-
rat kasabasının “Nikolay Tretyakov” 
teoretik liţeyin üürediciykası.

“2023 yılın terbiedicisi” nominați-
yasında laureatlar:

“Şkola öncesi üüredicilik 
spețifikasının en üüsek uurda bilme-
si için” – Vera Zaharovna DOBROVA, 
Kazayak küüyün № 3 uşak başçasının 
terbiediciykası.

“Uşaan ilerlemesinä stimul verän 
üüredicilik ortamı kurması için” – 
Praskovya Vasilyevna KARASENİ, 
Kongaz küüyün № 5 uşak başçasının 
terbiediciykası.

“Soțial inklüziyasını ustayca önä 
sürmesi için” – Valentina Alekseev-
na KELEŞ, Kongaz küüyün № 1 uşak 
başçasının psihologiyada pedagogu.

“Aktiv üüretmäk strategiyası-
nın başarılı sokması için” – Nataliya 

Nikolayevna MACAR, Çeşmäküüyü 
küüyün “Dostluk” uşak başçasının ter-
biediciykası.

“Uşaklarlan lafetmedä meyvalı 
metodların kullanması için” – Liliya 
İlyiniçna KELEŞ, Tomay küüyün uşak 
başçasının logopedı.

“Herbir uşaan unikal vergilerini 
tanıması için” – Nataliya Semönovna 
SİRKELİ, Komrat  kasabasının № 4 
uşak başçasının terbiediciykası.

“Uşaklarda dil kompetențiyaları-
nı ustayca ilerletmesi için” – Viorika 
Petrovna MİTİOGLU, Komrat  ka-
sabasının № 9 uşak başçasının romın 
dilindä pedagog terbiediciykası.

“Uşaan ilerlemesindä her taraf-
tan yaklaşım için” – Marina Födo-
rovna STANEVA, Caltay küüyün uşak 
başçasının terbiediciykası.

“Üüretmektä şindiki kolaylıkla-
rın aktiv kullanması için” – Marina 
Vasiliyevna BUYUKLI, Ütülü küüyün 
uşak başçasının terbiediciykası. 

“Herbir uşaan muzıka uurunda 
vergilerini açıklamak için” – Olga 
Nikolaevna UZUN, Dizgincä küüyün 
uşak başçasının terbiediciykası. 

“Başarıda hem karşılıklı üüret-
mektä efektli durumnarın yaratma-
sı için” – Lübov İvanovna TOMAYLI, 
Başküüyü (Kirsova) № 2 uşak başçası-
nın terbiediciykası.

“Üüretmektä eksperemental me-
todların efektli kullanması için” – 
Anastasiya Petrovna ARNAUT, Kom-
rat  kasabasının № 6 uşak başçasının 
terbiediciykası.

“Başlangıç klaslarda 2023 yılın 
üüredicisi” nominațiyasında laure-
atlar:

“Üüredicilik sistemasında tole-
rantlık hem birtakımnık prințipların 
ilerletmesi için” – Olga İvanovna 
TRETYAK, Başküüyü (Kirsova) “Mi-
hail Tanasoglu” gimnaziyasında baş-
langıç klasların üürediciykası.

“Kendisinin ustalık özelliinin 
yaratması için” – Olga Vasilyevna 
BOZBEY, Çeşmäküüyü lițeyindä baş-
langıç klasların üürediciykası.

“Devlet dilin üürenmesini efekt-
li ilerletmesi için” – İnga Mihaylov-
na FİALKOVSKİ, Çadır kasabasının 
“Mihail Çakir” lițeyindä romın dilini 
hem literaturasını üürenän başlangıç 
klasların üürediciykası.

“Üüredicilik proțesında hepsi 
pay alannarın cümne birleşmesindä 
konsolidațiyası için” – Nataliya Ste-
panovna FRANKOGLU, Komrat 
kasabasının “Stepan Kuroglu” gim-
naziyasında başlangıç klasların üüre-
diciykası.

“Üürencilärlän inançlı hem say-
gılı işbirlii için” – Svetlana Vladi-
mirovna UZUN, Kongazçık küüyün 
gimnaziyasında başlangıç klasların 
üürediciykası.

Adları belli oldu – “Gagauziyanın 2023-cü 
yılın üüredicisi/terbiedicisi” konkursu

Baba Marta ayın (mart) 10-da Gagauziyada kutladılar 38 üürenciyi hem terbiediciyi, ani – “Gagauziyanın 2023-cü 
yılın üüredicisi/terbiedicisi” konkursuda kendilerini en islää taraftan gösterdilär. Kutlama sırasında, üüredicilerdän 
hem terbiedicilerdän kaarä pay aldılar Gagauziyanın Başkanı, İspolkom azaları hem Gagauziya Halk Topluşun 
deputatları.

Baba Marta ayın 6-da Ga-
gauziyanın Regional resim 
Galereyasında açıldı Karılar 
Gününä adanmış Gagauziya 
resimciykaların sıradakı resim 
sergisi – “Baba Martada var en 
islää bir gün”.

“Baba Martada var en islää 
bir gün” adlı resim sergisindä 
incäzanaatı sevän insannarın kan-
tarlamasına çıkarıldı yaklaşık 70 
yaratma, angılarını 20 resimciyka 
çeşitli janralarda yaratmışlar.

Serginin açılışında resimciy-
kaları selemnadılar hem kutladı-
lar Gagauziyanın Regional resim 
Galereyasının direktoru Lübov 
GAVRİLOVA hem Gagauziya 
kultura Upravleniyasının başı Ma-
rina SEMENOVA.

Sergi açık hergün.

Bän küçükkän bizim aulun içindän vardı bir po-
rip esabı, ani gidärdi kıynaş hem doorudan er altına, 
angısından biz girärdik Kongazın er altında kazılı 
poriplerinä. Uzaa gitmää korkardık, zerä onnar sadä 
kazılıydılar, ama taşlan kaplama diildilär. Neyä şa-
şardık, bilersiniz mi? O poriplerin içindä vardı nicä 
atlılar raat geçsinnär.

Hep bölä bir giriş o poriplerin içinä vardı Kongaz 
mezeyin maazasından da. Muzey bulunardı ZANET-
lerin eski evlerindä. Sora bu iki girişi da kapadılar. 
Osaydı o poriplerä hem nicä şindi açıklandı maazala-
ra (katakombalara) girişlär (osa çıkışlar mı?) varmış-
lar başka erlerdä da. 

Şindi bu katakombaları aaraştırêrlar genç kongaz-
lılar, angıları kendi adlarını açıklamaa istämeerlär, 
ama o aaraştırmaların patretlerini ikidä-birdä Instag-
ramın @congaz_  adresinä koyêrlar.

Bu gençlär açıkladılar, ani o katakombalarda var 
yazı «1789 годъ» hem «Занет». Bu verer kolayını 
esaplamaa, ani Kongaz kuruldu diil 1811-ci yılda, 
ama taa evel.

Genç aaraştırmacılar yaptılar poriplerin hem maa-
zaların kartasını da, angısı gösterer, ani katakombalar 
büük. Ama taa derindän aaraştırmaları yapmaa zor, 
zerä çok erlerdä soluk etişmeer hem yıkıklıklar var.

Akademik Todur ZANET

Kongaz küüyün katakombaları sekretlarını açêrlar
Beş yıl geeri, 2018-ci yılın Baba Marta ayın 31-dä biz bildirdik, ani Kongaz küüyün gençleri 

aaraştırdılar hem üzä çıkardılar Kongaz küüyün altında bulunan poripleri hem maazaları.

Küçük ayın (fevral) 6-da 
Türkiyedä biri-biri ardına olan er 
tepremesindän zarar görän Türk 
halkına Gagauziyada yardım için 
toplanan 2 milion ley para yardımı-
nı, Baba Marta ayın 24-dä Türkiye 
Kişinev Büükelçisi Uygar Mustafa 
SERTELä verildi.

Yardımı alarkana, Büükelçi Uygar 
Mustafa SERTEL şükür etti gagauz 
soydaşlarına hem bütün Gagauziya in-
sannarına candan gelän bu yardım için. 
Ayırıca Canabisi şükür etti Moldova 

Gagauziya insannarından Türk halkına
2 000 000 MDL para yardımı
içişleri ministerliin Üstolan Dorum-
nar upravleniyasının kurtarıcı koman-
dasınnan Türkiyeyä gidän hem orada 
en üüsek uurda işini yapan Gagauziya 
kurtarıcılarına Veleriy DİMÇOGLUya, 
Pötr KILÇIKa hem Vitaliy RUŞİKAya. 
Gagauziya Başkankası İrina VLAH da 
açıkladı, ani bu üç adama Türkiyedä 
kurtarıcı çalışmaları için “Gagauz 
Yeri” ordenı verildi.

Para vermä sırasında pay aldılar Ga-
gauziya Dıi ilişkileri Upravleniyanın 
başı Vitaliy VLAH, Türkiye Gagauzi-
ya Komrat Başkonsulu Hasan AKDO-
ĞAN, TİKA Kişinev programaların 
Koordinatoru Selda ÖZDENOĞLU. 

Eridir urgulamaa, ani Baba Mar-
ta ayın 15-dä Moldova pravitelstvosu 

aldı karar, gumanitar yardımı olarak, 
Türkiyeyä 8 milion ley yollamaa.

Karılar Gününä resimciykaların 
sıradakı resim sergisi

Baba Marta ayın 7-dä, Moldovanın 57-ci “Marţişor” milli festivalin 
çerçevesindä, Kişinevun “Nikolay SULAK Milli Palatası”nda olan konțerttä 
pay aldılar Komrattan Gagauziyanın anılmış türkü hem oyun ansamblileri 
“Düz Ava” hem “Kadınca”. Gagauz milletinin “Düz Ava” hem “Kadınca” 
ansamblileri büük ustalıklan sțenadan gösterdilär artık sedef olan gagauz 
milli oyunnarını hem halk muzuka kompozițiyalarını, tanıştırdılar siiredici-
leri gagauz türkülerinnän.

O günü, Gagauziya artistlerinnän barabar, kendi ustalıını siiredicilerä 
gösterdilär Moldovanın çeşitli halkların ansamblileri dä, ölä nicä “Rodolübiye”, 
“Veselia”, “Vodograi”, “Enigma Romilor”, “Polinuşca” hem da musafir olan 
“Sturczanskie Dzwoneczki” ansmblisi, angıları tanıştırdılar onnarı moldovan, 
gagauz, bulgar, çingenä, poläk, ukrayin hem başka halkların kulturasınnan.

Artistleri islää kablettikleri için “Nikolay SULAK Milli Palatası”nın 
sțenasından siiredicilerä şükür etti Gagauziya kultura Upravleniyasının başı Ma-
rina SEMENOVA.                                   Patret kaynaa: OCI „Moldova-Concert”

“Marţişor”da bizimkilär Kişinevu, 
büüleyip, ayaa kaldırdılar

“2023 yılın üüredicisi” nominați-
yasında laureatlar:

“Üürencilerin üüretmesindä hem 
terbietmesindä şindiki hem krea-
tiv yanaşma metodların kullanması 
için” – Yuliya Aleksandrovna HRİS-
TEVA, Valkaneş kasabasının “Luçafa-
rul” lițeyin romın dili hem literaturası 
üürediciykası.

“İlerleyän üüredicilik ortamının 
hem üürediciliin yakışıklıının üüsel-
mesini kurmak için” – Tatyana Geor-
giyevna TARLEVA, Avdarma küüyün 
“Dimitriy Çelengir” lițeyin matemati-
ka üürediciykası.

“Üüredicilik kulturasının temel-
lerini ustayca ilerletmesi için” – İri-
na Aleksandrovna PALAMARÇUK, 
Dizgincä küüyün gimnaziyasında rus 
dili hem literaturası üürediciykası.

“Üürencilerin başarılara hem re-
zultatlara uur kurması için” – Ok-
sana Födorovna AK, Valkaneş kasa-
basının “Aksentiy Doljnenko” lițeyin 
matematikada üürediciykası.

“Herbir uşaan yaradıcılık ver-
gilerinin başarılı ilerletmesi için” – 
Vitaliy Georgiyeviş HRİSTEV, Çadır 
kasabasının “Georgiy Sırtmaç” gim-
naziyası-uşak başçasında muzıkada 
üüredici.

“Üüredicilik proțesında uşakla-
rın demokratiyalı pay almasını kur-
mak için” – Olga İvanovna TRET-
YAK, Başküüyü (Kirsova) “Mihail 
Tanasoglu” gimnaziyasında başlangıç 
klasların üürediciykası.

“Ürenmektä inovațiya metodla-
rının kullanması hem aktif profe-
sianallık üüselmesi için” – Lüdmila 
Dimitriyevna KONSTANTİNOVA, 

Çadır kasabasının “Valentin Moşkov” 
teoretik liţeyin bulgar dili hem literatu-
rası üürediciykası

“Üürencilerin çalışmaların-
da kendi başına üürenmektä 
motivațiyalık hem aarlık için” – 
Lüdmila Stepanovna EKMEKÇİ, 
Aydar küüyü “Födor Angeli” gimna-
ziyasında romın dili hem literaturası 
üürediciykası.

“Şindiki üüredicilik programa-
ların hem țifralık yatkınnıkların 
efektli ilerletmesi için” – Svetla-
na Konstantinovna BESPEÇNAYA, 
Valkaneş kasabasının “Aksentiy 
Doljnenko” lițeyin informatika üüre-
diciykası.

“Üüredicinin kendi üürenmesin-

Adları belli oldu – “Gagauziyanın 2023-cü 
yılın üüredicisi/terbiedicisi” konkursu

dä motivațiyaya hem sorumnaa 
stimul vermäk için” – Mariya Ge-
orgiyevna ZAVRİÇKU, Kongaz kü-
üyü “Varvara Topal” gimnaziyasında 
romın hem bütün dünnä istoriyasında 
üürediciykası.

“Uşaa dostşa danışma şkolası-
nın prințiplerini ilerletmäk için” 
– Marianna Petrovna HARİTOVA, 
Ütülü küüyü “Saveliy Ekonomov” 
gimnaziyasında himiyada üürediciy-
kası.

“Aktiv vatandaşlık pozițiyası 
hem gagauz dilin üürenmesinin ba-
şarılı ilerletmesi için” – Elizaveta 
Stepanovna DRAGNEVA, Caltay kü-
üyü gimnaziyasında gagauz dili hem 
literaturası üürediciykası.

Sonu. Çeketmesi 3-cü sayfada

Tiprdan çıktı “Kardeş Kalemler” aylık Avrasya literatura jurnalın 195-
ci nomeri (Mart, 2023), angısı dübüdüz adandı Türkiyenin hem bütün Türk 
dünnääsının büük tragediyasına – Küçük ayın (fevral) 6-da Türkiyedä olan 
er tepremesinä hem o tepremenin kurbannarına.

“Kardeş Kalemler” aylık Avrasya literatura jurnalın 195-ci nomeri açılêr 
jurnalın editorunun, Avrasya Yazarlar Birlii Başkanı Yakup ÖMEROĞ-

“Kardeş Kalemler”dän Türk dünnäsının Türk 
milletinä candan-ürektän acızgannıı

LUnun okuyculara danışmasınnan. Nedän sora, Türk dünnäsının herbir 
köşesindän (Türkiye, Afganistan, Azerbaycan, Irak/Kerkük, Kazakistan,  
Kırgızistan, Kosova, Dağıstan/Kumuk, Özbekistan, Tataristan, Uygur, Ma-
kedoniya, Gagauziya, Başkurdistan, KKTS, Krım) yazıcıların hem poetların 
bu olan üstü tragediyaylan ilgili yaratmaklarına hem acızgannık sözlerinä 
er veriler.

Evropanın İyecek malların kuşkusuzluu Agenstvosu (EFSA) karar aldı in-
sannara bok böceklerin kurtlarını imää deyni izin vermää. Açıklanêr, ani bok 
böceklerin kurtları oldular dördüncü, angılarını evropalılara idireceklär. Taa 
ileri izin verildi malakların, țır-țırların hem un böceeni kurtlarını da imää.

Koranı yakıp țivilizațiyalılar barbarlaa yollandılar
Büük ayın (yanvar) 21-dä Şvețiya 

devlet kuvetlerin izininnän yapılan 
mitingta, Stokgolmdakı Türkiye Bü-
ükelçiliin önündä bu devletin aşırı 
saacıları yaktılar musulmannarın 
ayozlu Koran kiyadını. 

Nicä bildirer dünnää habercilik 
kuruluşları, Büük ayın (yanvar) 21-
dä daniyalı aşırı saacıların “Sert uur” 
kurulusun başı Romus PALUDAN, 
provokațiya yaparak, Stokgolmdakı 
Türkiye Büükelçiliin önündä yaktı 
musulmannarın ayozlu Koran kiyadı-
nı.

Bu barbarlaa karşı bütün musul-
man dünnääsı hem haliz țivilizațiyalı 
dünnää karşı kalktı. 

Ofițial Tükiye bu barbarlık 
akțiyasında Şvețiya devlet kuvetleri-

ni kabaatlı buldu. Türkiye prezidentın 
sözcüsü İbrahim KALIN kendi Twit-

ter mikroblogunda yazdı, ani “Şvețiya 
devlet kuvetlerini islamofobiya hem 
iirincilik temelindä prestupleniyaların 
havezlendirmesini besleer… Ayozlu 
paalılıklara saldırılar serbestlik diil, 
ama modern barbarlıktır”.

Kendi Şvețiya devlet kuvetleri dä 
şindi boodayın adını diiştirer. Şvețiya 
premyer-ministrusu Ulf KRİSTERS-
SON Twitterda yazdı, ani “Koran”ın 
yakması – bu musulmannara saygısız-
lıktır”. 

Şvețiya aşırı saacıların barbarlık ak-
tına karşı olarak, Stambuldakı Şvețiya 
Başkonsuluun önündä Şvețiya bayra-
anı yaktılar hem Ankaradakı Şvețiya 
Büükelçiliin önündä protestlar geçer.

Rim Papası Franțisk sayêr, ani 
“Manaf olmaa – bu prestupleniya 
diil. Bu – günah. Hadiyin ilktän gü-
nahı prestupleniyadan ayıralım. Biri-
birimizä acızgannık göstermemää – bu 
da günah”.

Katoliklerin başı Franțisk, 2013 
yılında Vatikanda devrimä benzeyän 
olaylan Papa olduundan sora, başla-
dı damna-damna manaflıı katoliklerin 
arasına sokmaa hem  biri-birlerini ya-
layan karıların, biri-birlerini kıçlarına 
kakakan adamnarın, çift seksli eriflerin 
yaptıklarını alttan yayınnamaa. Oza-
man, 2013-cü  yılda, o dediydi: “Ne-
soy sa insan manaf sa, da kendisindän 
Allahı aararsa hem ii neytli sä, kimim 
bän ona daavacı olmaa?”

2018-ci yılda o dedi, ani analar-bo-
balar diil lääzım takazalasınnar uşakla-
rını, herliim onnar manaflık yaptıkları-
nı açıklarsalar.

2020-ci yılda bu adam açıkladı, 
ani o yanı olêr ona, ani erkek erkeklän 
hem karı da karıylan aylä kurulsunnar: 
“Gomoseksualların aylä kurmaa hak-
ları var. Onnar Allahın uşakları. Bizä 
țivil ayleleri için zakonnar lääzım, 
deyni bu üzerä onnarın haklarını koru-
maa”.

Pek şüpeli hem fasıl açıklamaklar. 
Ama esap alarsak, ani Vatikan kendisi 
tanıdı, ki üzlärcä yıl onnarın popazları 
çoccakları nestedärmişlär – yok neyä 
şaşmaa. Allah korusun kendisi dä on-
nardan olmasın! Olarsaydı – da ne?

Rim Papası Franțisk damna-damna manaflık mındarlıını 
sokêr. Allah korusun kendisi dä onnardan olmasın!

Diil çoktan AP habercilik agenstvosuna verdii intervyuda Rim Papası Franțisk söledi, ani “Allaa hepsi uşaklarını sever ölä, nicä onnar var” da teklif etti 
katolik episkopları selemlesinnär biri-birlerini yalayan karıları, biri-birlerini kıçlarına kakakan adamnarı, çift seksli erifleri, bildirer kommersant.ru.

Evropada bok böceklerin kurtlarını imää izin verdilär

Bitki birkaç ayın içindä Moldova Devlet izmetleri Agenstvosu-
na (DİA) üçüncü lesbiyanka çifti, ofițial aylä kurmaa deyni, danışma 
yazdı. Bileräk, ani zakonnar izin vermeer lesbiyankalara aralarında 
evlenmeyä, onnar maasuz bunu yapêrlar, çünkü memleketimizin zakon-
narının üstünä nestetmää hem kendilerinä dä kazanç yapmaa isteerlär.

Bu arada lesbiyankalar aylelär arasına sızmaa savaşêrlar
Moldova Devlet izmetleri Agenstvosuna (DİA) danışmayı yazdıy-

nan, kendilerinä LGBT çifti deyän lesbiyankalar hemen yannarında 
bulunan hem haberi yayınnamaya hazır olan presaya açıkladılar, ani 
30 günün içindä ret cuvabını taa aldıkları gibi, Evropanın İnsan Hak-
ları Daavasına “Moldovada zakonsuzluk için” baş uracıklar.

Baba Marta ayın 14-20 
günnerindä Kara Daa devletin Bud-
va kasabasında geçti gençlerin (17-
18 yaş) arasında boksta Dünnää Ku-
boo, neredä pay aldılar 23 devlettän 
300 boksçudan zeedä kişi.

Katılan devletlerin arasında var-
dı Moldova komandası da, angısı-
na girdilär Gagauziyadan boksçu-
lar Ruslan KASAP hem Grigoriy 
KİRÄKOV.

92+ kg aarlık kategoriyasında boks 

Küçük ayın (fevral) 24-dü Baba Marta ayın 1-ri günneri arası Moldova-
da geçti gençlerin arasında (2005-ci yıl hem taa alt duan) Moldova voleybol 
çempionatı.

Bu çemponatta Gagauziyadan pay alan Valkaneşin Uşaklarlan Gençlär Sport 
Şkolasının (UGSŞ) “Speranța” komandası becerdi, Moldovadan 10 valeybol 
komandasında, finalına çıkmaa. Çempionatın üçüncü eri için “Speranța” oyna-
dı Kişinevdan “DOR” komandasınnan da, onu 3:2 enseyip, çempionatın bronza 
medalilerini kazandı.

Lääzım urgulamaa, ani grupa oyunnarında valkaneşlilär becerdilär taramaa 
sonunda çempion olan Straşendän voleybolcularını.

edän Grigoriy KİRÄKOV bu Dünnä 
Kuboonda bronza medaliyi aldı.

Budva kasabasındakı Dünnää Ku-
boonda Moldovadan taa bir boksçu 
İon PLINGA (Kişinev) 48 kg aarlık 
kategoriyasında gümüş medaliyi ka-
zandı.

Eridir urgulamaa, ani Ruslan 
KASAP hem Grigoriy KİRÄKOV 
üürenerlär Komrat Regional sport in-
ternat lițeyindä hem onnarın trenerı 
Şerali TURGUNOV.

Gagauziya voleybolcuları Moldova 
çempionatında bronzayı kazandılar

Dünnää Kuboonda Gagauziyadan boksçu 
Grigoriy KİRÄKOV bronzayı aldı

13 yaşına kadar üürencilerin ara-
sında serbest güreştä Gagauziyanın 
Çempionatında erlär bölä payedildi:

23 kg aarlık kategoriyalarında: 
I-ci – Nikolay KALECİ, II-ci – Sergey 
DYAKOV, III-cü – Egor KARASENİ 
hem İvan HACI.

25 kg aarlık kategoriyalarında: 
I-ci – Valeriy STOYKOV, II-ci – Ste-
pan GİLEV, III-cü – Vlad KARA.

27 kg aarlık kategoriyalarında: 
I-ci – Mihail KOVRİKOV, II-ci – Alek-
sandr KABAK, III-cü – Dimitriy KU-
YUCUKLU hem Maksim GAGAUZ.

29 kg aarlık kategoriyalarında: 
I-ci – Maksim FORMUZAL, II-ci – 
Maksim MAVRODİ, III-cü – Alek-
sandr ŞEVKUN hem Yuriy BALOV.

32 kg aarlık kategoriyalarında: 
I-ci – Semön ÇEBANOV, II-ci – Gri-

goriy ZAVRİÇKO, III-cü – Mihail 
KORÇMAR hem İrina TERZİ.

35 kg aarlık kategoriyalarında: 
I-ci – Andrey STAMOV, II-ci – İvan 
TRANDAFİL, III-cü – İvan BELDEL-
MAN hem Kiril DÜVENCİ.

38 kg aarlık kategoriyalarında: 
I-ci – Nikolay SAFRONOVİÇ, II-ci – 
İvan KALECİ, III-cü – Sergey VİKOL 
hem Luka JEMANOS.

41 kg aarlık kategoriyalarında: 
I-ci – Dimitriy KARA, II-ci – Alek-
sandr AVRAMOV, III-cü – Barıt ÇO-
LAK hem İvan TATAR.

44 kg aarlık kategoriyalarında: 

I-ci – Pötr KOMUR, II-ci – Yuriy GO-
RELKO, III-cü – Dimitriy GUBOG-
LU hem Dimitriy KÖSÄ.

48 kg aarlık kategoriyalarında: 
I-ci – Nikolay EFTENİ, II-ci – Sergey 
ARABACI, III-cü – İvan FUGAY hem 
Maksim KROYTOR.

52 kg aarlık kategoriyalarında: 
I-ci – Yaroslav ANASTASOV, II-ci – 
Stanislav YANİOGLU, III-cü – Vitaliy 
ALTAYEV hem Timofey KİÇUK.

62+ kg aarlık kategoriyalarında: 
I-ci – Dimitriy POPAZ, II-ci – İvan 
TOPÇU, III-cü – Dimitriy KAZANCI 
hem Georgiy LİSİU.

Üürencilerin arasında serbest güreştä Çempionat
Baba Marta ayın 11-dä Kongaz küüyündä oldu 13 yaşına kadar üüren-

cilerin arasında serbest güreştä Gagauziyanın Çempionatı, neredä güreşlär 
oldu 23, 25, 27, 29, 32, 35, 38, 41, 44, 48, 52, 62+ kg aarlık kategoriyala-
rında. Hepsi enseyennerä hem prizörlara verildi medalilär, gramotalar hem 
para baaşışları, bildirer bu çemponatı hazırlayan Gagauziyanın gençlik hem 
sport işlerindä upravleniyası.


